
ბრძანება:ბ43.43221803

თარიღი:29/06/2022

ქალაქ	 ფოთის	 მუნიციპალიტეტის	 საკრებულოს	 სატრანსპორტო	 საშუალების
(მარკა:VOLKSWAGEN,	მოდელი:PASSAT,	საიდენტიფიკაციო	ნომერი:WVWZZZ3CZCP026674,
რეგისტრაციის	 ნომერი:PS099SP),	 საკრებულოს	 თანამდებობის	 პირების	 (გარდა
საკრებულოს	 თავმჯდომარისა)	 საწვავის	 ხარჯის	 ყოველთვიური	 ნორმის,	 საკრებულოს
თანამდებობის	 პირებისა	და	 საჯარო	მოსამსახურეების	 მობილური	სატელეფონო	 კავშირის
მომსახურებების,	 საკრებულოს	 საქალაქთაშორისო	 ტელეფონებით	 სარგებლობისთვის
გამოყოფილი	ყოველთვიური	ხარჯის	ზღვრული	ოდენობის	(ნორმა)განსაზღვრის	შესახებ

ქალაქ	ფოთის	მუნიციპალიტეტის	საკრებულოს	2022	წლის	24	მაისის	N5/45	განკარგულების
შესაბამისად,	2022	წლის	1	ივლისიდან:

ა)	ძალადაკარგულად	გამოცხადდა	„ქალაქ	ფოთის	მუნიციპალიტეტის	საკრებულოს	წევრების
უფლებამოსილების	 განხორციელებასთან	 დაკავშირებით	 საწვავისა	 და	 მობილური	 სატელეფონო
კავშირის	 მომსახურებების	 ხარჯის	 ზღვრული	 ოდენობის	 განსაზღვრის	 შესახებ“	 ქალაქ	 ფოთის
მუნიციპალიტეტის	საკრებულოს	2015	წლის	28	იანვრის	N3/9	განკარგულება.

ბ)	 ქალაქ	 ფოთის	 მუნიციპალიტეტის	 საკრებულოს	 წევრებზე,	 რომლებიც	 არ	 არიან
თანამდებობის	პირები	არ	უნდა	გაიცეს	საწვავი;

გ)	 ქალაქ	 ფოთის	 მუნიციპალიტეტის	 საკრებულოს	 თანამდებობის	 პირების,	 საკრებულოს
აპარატის	 საწვავისა	 და	 მობილური	 სატელეფონო	 კავშირის	 მომსახურებების	 ხარჯის	 ზღვრული
ოდენობა	 უნდა	 განსაზღვროს	 საკრებულოს	 თავმჯდომარემ	 ბრძანებით,	 ამასთანავე,	 საკრებულოს
თავმჯდომარემ	 ბრძანებით	 უნდა	 განსაზღვროს	 საკრებულოს	 საჯარო	 მოსამსახურეების,
საკრებულოს	 წევრების,	 რომლებიც	 არ	 არიან	 თანამდებობის	 პირები	 სატელეფონო	 კავშირის
მომსახურებების	 ხარჯის	 ზღვრული	 ოდენობა.	 აქვე	 აღსანიშნავია,	 რომ	 სამეგრელო-	 ზემო
სვანეთის	 საოლქო	 პროკურატურის	 2022	 წლის	 16	 ივნისის	 N13/23-37238	 წერილით
დგინდება,	რომ	ზემოხსენებული	ორგანო	იძიებს,	იმ	საკრებულოს	წევრებზე,	რომლებიც	არ
არიან	თანამდებობის	 პირები	მობილური	სატელეფონო	 კავშირით	 მომსახურებების	 ხარჯის
ანაზღაურების	 მართლზომიერების	 საკითხს.	 ამდენად,	 მიზანშეწონილია,	 შესაბამის
ორგანოში	 საქმის	 განხილვის	 დასრულებამდე,	 დროებით	 შეჩერდეს	 იმ	 საკრებულოს
წევრებზე,	რომლებიც	არ	არიან	თანამდებობის	პირები,	მობილური	სატელეფონო	 კავშირის
მომსახურებების	 ხარჯის	 ანაზღაურება	 და	 არ	 დამტკიცდეს	 მობილური	 სატელეფონო
კავშირის	მომსახურებების	ხარჯის	ზღვრული	ოდენობა.

საქართველოს	 კანონის	 „ადგილობრივი	 თვითმმართველობის	 კოდექსის"	 35-ე	 მუხლის
პირველი	 პუნქტის	 „ჟ“	 ქვეპუნქტის,	 61-ე	 მუხლის	 მე-3	 პუნქტის	 „გ“	 ქვეპუნქტის,	 საქართველოს
ზოგადი	კოდექსის	52-ე,	53-ე	მუხლების,	ქალაქ	ფოთის	მუნიციპალიტეტის	საკრებულოს	2022	წლის
24	მაისის	N5/45	განკარგულების	შესაბამისად,

ვ	ბ	რ	ძ	ა	ნ	ე	ბ:

1.დამტკიცდეს	 ქალაქ	 ფოთის	 მუნიციპალიტეტის	 საკრებულოს	 სატრანსპორტო	 საშუალების
(მარკა:VOLKSWAGEN,	 მოდელი:PASSAT,	 საიდენტიფიკაციო	 ნომერი:WVWZZZ3CZCP026674,
რეგისტრაციის	 ნომერი:PS099SP)	 და	 საკრებულოს	 თანამდებობის	 პირების	 საწვავის	 ხარჯის



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

ყოველთვიური	ნორმა,	კერძოდ:

ა)	 ქალაქ	 ფოთის	 მუნიციპალიტეტის	 საკრებულოს	 სატრანსპორტო	 საშუალებისთვის
(მარკა:VOLKSWAGEN,	 მოდელი:PASSAT,	 საიდენტიფიკაციო	 ნომერი:WVWZZZ3CZCP026674,
რეგისტრაციის	 ნომერი:PS099SP)	 -	 600	 ლიტრი	 თვეში(აღნიშნული	 სატრანსპორტო	 საშუალება
გამოიყენება	 საკრებულოსა	 (გარდა	 საკრებულოს	თანამდებობის	 პირების,	 საკრებულოს	 წევრების)
და	საკრებულოს	თავმჯდომარის	საქმიანობასთან	დაკავშირებით);

ბ)	 საკრებულოს	 თანამდებობის	 პირებისთვის	 (გარდა	 საკრებულოს	 თავმჯდომარისა)-70	 ლიტრი
თვეში.

2.	დამტკიცდეს	ქალაქ	ფოთის	მუნიციპალიტეტის	საკრებულოს	თანამდებობის	პირების	მობილური
სატელეფონო	კავშირის	მომსახურებების	ხარჯის	ზღვრული	ოდენობა	 (ნორმა)	 თანახმად	 დანართი
№1-ისა.

3.	 დამტკიცდეს	 ქალაქ	 ფოთის	 მუნიციპალიტეტის	 საკრებულოს	 საჯარო	 მოსამსახურეების
მობილური	სატელეფონო	კავშირის	მომსახურებების	ხარჯის	ზღვრული	ოდენობა	(ნორმა)	თანახმად
დანართი	№2-ისა.

4.	დამტკიცდეს	ქალაქ	ფოთის	მუნიციპალიტეტის	 საკრებულოს	 საქალაქთაშორისო	 ტელეფონებით
სარგებლობისთვის	გამოყოფილი	ყოველთვიური	ნორმა,	თანახმად	დანართი	№3-ისა.

5.	 2022	წლის	1	ივლისიდან,	 ქალაქ	ფოთის	მუნიციპალიტეტის	საკრებულოს	წევრებზე,	რომლებიც
არ	 არიან	თანამდებობის	 პირები	 არ	 გაიცეს	 საწვავი,	 ამასთანავე,	 შესაბამის	 ორგანოში	 საქმის
განხილვის	დასრულებამდე,	დროებით	შეჩერდეს	იმ	საკრებულოს	წევრებზე,	რომლებიც	არ
არიან	 თანამდებობის	 პირი,	 მობილური	 სატელეფონო	 კავშირის	 მომსახურებების	 ხარჯის
ანაზღაურება.

6.	აღნიშნული	ბრძანების	შესრულებასთან	დაკავშირებით,	ქალაქ	ფოთის	მუნიციპალიტეტის
საკრებულოს	 აპარატის	 მატერიალურ-ტექნიკური	 უზრუნველყოფის	 განყოფილებამ
განახორციელოს	შესაბამისი	ღონისძიებები.

7.	 აღნიშნული	 ბრძანების	 ამოქმედებისთანავე,	 ძალადაკარგულად	 გამოცხადდეს	 „ქალაქ	 ფოთის
მუნიციპალიტეტის	 საკრებულოს	 წევრებისა	 და	 აპარატის	 მოსამსახურეების	 მიერ	 მობილური
ტელეფონებით	 სარგებლობისათვის	 და	 საკრებულოში	 გამოყოფილი	 საწვავის	 ყოველთვიური
ნორმის	დამტკიცების	შესახებ“	ქალაქ	ფოთის	მუნიციპალიტეტის	საკრებულოს	2022	წლის	4	მარტის
Nბ43.43220631	ბრძანება	 და	 საკრებულოს	 თავმჯდომარის	 ყველა	 ის	 სამართლებრივი	 აქტის	 რაც
ეწინაღმდეგება	აღნიშნულ	ბრძანებას.

8.	საქართველოს	ორგანული	კანონის	„ადგილობრივი	თვითმმართველობის	კოდექსი“	62-ე	მუხლის,
საქართველოს	ზოგადი	ადმინისტრაციული	კოდექსის	52-ე	მუხლის	მე-2	ნაწილის,	178-ე	მუხლის	მე-3
ნაწილის,	 საქართველოს	 ადმინისტრაციული	 საპროცესო	 კოდექსის	 22-ე	 მუხლის	 მე-3	 ნაწილის,
შესაბამისად,	ბრძანება	შეიძლება	გასაჩივრდეს	 დაინტერესებული	 მხარის	 მიერ	 გაცნობიდან	 ერთი
თვის	 ვადაში,	 ფოთის	 საქალაქო	 სასამართლოში	 (მისამართი:	 ქალაქ	 ფოთის	 მუნიციპალიტეტი,
დავით	აღმაშენებლის	ქუჩა	№3).

9.	ბრძანება	ძალაშია	2022	წლის	1	ივლისიდან,	გარდა	ბრძანების	მე-6	პუნქტისა,	ბრძანების
მე-6	პუნქტი	ამოქმედდეს	ხელმოწერისთანავე.

ალექსანდრე	ტყებუჩავა

ქალაქ	ფოთის	მუნიციპალიტეტის	საკრებულო-
საკრებულოს	თავმჯდომარე

